
Ich stonn widder met de Tütte do 

 

Samstags morjens met de Frau en de Stadt, 

me sinn noch net do, do hann ich et att satt, 

ich weeß jenau watt jetz kütt, 

no ne halve Stund de erste Tütt. 

En neue Botz, en neue schöne Blus, 

an jedem Ständer, an jeder Kess widd jemuuss, 

kreuz on quer durch dat Jewöhl, 

on överal ze winnig Stöhl. 

Refr.: 

On ich stonn widder met de Tütte do, 

dat dat su lööf, dat wor mir eigentlich kloor, 

ich kumm mir vür, wie der Oberdoll, 

Ping en der Häng on de Tütte voll. 

 

Me künnt jo och ens no de Bettwäsch luure, 

Nur ens jrad, dat kann net lang duure, 

On dann noch he, alles halber Preis, 

och noch nävenan de Preis es heiß. 

Minge Kopp widd langsam heeß un schwer, 

de Tütte kommen jetz von överall her. 

Jacke an un Jacke uss, 

ich hoffe nur et es bahl Schluß. 

Refr. 

De Bierjaade es att janz joot besetz, 

ze fröh jefreud, et widd vorbei jehätz, 

et nächste Kaufhaus steht om Plan, 

uss Kaufrausch widd su langsam Wahn. 

Wie sieht dat uss, wie jefällt dir datt? 

Et ess mir ejal, ich froore nur watt? 

Vür de Umkleidekabin es Stau, 

un mittendrin, do steht ming Frau. 

Refr. 

Att över en Stund han mir net mih jerätt, 

doch de Herrjott hätt jehüürt op ming Jebädd, 

für lauter Jlöck knatsch ich en Stroph, 

mir hann tatsächlich alles jekoof. 

„Och, luur ens do, de Würschje sehen so lecker uss, 

do holl ich mir ävver en von. 

Willst de och en Wuursch op de Fuuß?“ 

Ich...? Wie soll dat dann jonn? 

Refr. 

 


